
SIDANG JEMAAH YANG DIKASIHI SEKALIAN,

Bertakwalah kepada Allah SWT dengan melaksanakan segala perintah-Nya dan
meninggalkan segala larangan-Nya. Perbanyakkan berselawat ke atas Nabi Muhammad
SAW. Mudah-mudahan kehidupan kita sentiasa dalam rahmat Allah SWT. Berikan
sepenuh perhatian kepada khutbah yang akan disampaikan dan janganlah melakukan
perkara-perkara lagha seperti berbual-bual dan bermain telefon bimbit. Mudah-mudahan

khutbah ini akan memberi banyak pengajaran kepada kita semua.

Pada hari ini, saya akan membicarakan khutbah bertajuk: “Pertahan Kesucian Al-

Agsa”.

Sebelum itu juga, saya ingin menyeru kepada semua untuk terus mendoakan

keselamatan dan perlindungan kepada penduduk Palestin yang berterusan ditindas oleh

rejim zionis Israel laknatullahi ‘alaihim. Sesungguhnya hanya Allah SWT jua yang Maha
Berkuasa memberi pertolongan kepada mereka. Maka, panjatkanlah sebenar-benar doa
kepada-Nya untuk membantu dan membebaskan penduduk Palestin dari segala bentuk
kesengsaraan dan penindasan yang sedang dialami. Hanya kepada Allah SWT jua kita

berserah dan memohon pertolongan.

SIDANG JEMAAH YANG DIKASIHI SEKALIAN,

Peperangan di Palestin kini sudah masuk bulan kesepuluh yang menyaksikan puluhan
ribu nyawa menjadi korban. Begitu juga kemusnahan-kemusnahan lain yang telah
dilakukan oleh tentera rejim zionis Israel. Terbaharu, mereka menunjukkan kebiadaban

mereka dengan sekali lagi menceroboh Masjid Al-Agsa, tempat ibadah umat Islam.

Penodaan terhadap kesucian Masjid Al-Agsa bukanlah perkara yang baru berlaku.
Bahkan ia masih berlaku sehingga ke hari ini. Jika kita lihat dari catatan sejarah, Masijid
Al-Agsa telah beberapa kali diceroboh, dibakar, bahkan cuba diruntuhkan oleh pendatang
Yahudi bagi merealisasikan hasrat mereka membina Haikal Sulaiman di situ.

Umat Islam juga perlu ingat kepada tarikh 21 Ogos 1969 yang menyaksikan peristiwa
pembakaran Masjid Al-Agsa oleh seorang ekstremis radikal Yahudi Australia bernama
Michael Dennis Rohan. Dia menyerbu masuk Masjid Al-Agsa dan dengan sengaja
membakar sayap timur masjid suci ini. Api yang muncul telah menghanguskan lebih dari
sepertiga keluasan masjid. Pembakaran itu turut merosakkan mihrab Salahuddin dan

mimbar Sultan Nuruddin Zanki.

SIDANG JEMAAH YANG DIRAHMATI ALLAH,

Golongan Zionis ini seringkali melanggar undang-undang dan ketetapan antarabangsa
dengan sokongan dan dokongan dari sekutu-sekutu besar mereka. Mereka merobek
semua hak bangsa Palestin, terutamanya terhadap peninggalan-peninggalan sejarah
Islam. Mereka langsung tidak mempedulikan desakan-desakan antarabangsa untuk
menghentikan kekejaman yang mereka lakukan. Begitulah sikap Yahudi yang dirakam
dengan jelas dalam al-Quran sebagai kaum yang suka mencetuskan peperangan. Allah
SWT berfirman dalam Surah al-Maaidah ayat 64:

Maksudnya: “Tiap-tiap kali mereka menyalakan api peperangan, Allah memadamkannya;
dan mereka pula terus-menerus melakukan kerosakan di muka bumi, sedang Allah tidak

suka kepada orang-orang yang melakukan kerosakan”.

Begitu juga dengan sikap dan kebencian mereka terhadap Islam. Allah SWT menyebut
lagi dalam ayat 82 dari Surah al-Maaidah:

Maksudnya: “Demi sesungguhnya engkau (wahai Muhammad) akan dapati manusia
yang keras sekali permusuhannya kepada orang-orang yang beriman ialah orang-orang

Yahudi dan orang-orang musyrik”.

Yahudi sengaja mencetuskan provokasi-provokasi untuk memancing kemarahan umat
Islam seterusnya melakukan serangan yang lebih dahsyat terhadap umat Islam. Begitulah

sikap pengecut mereka yang terkenal sejak dari dahulu lagi.

SIDANG JEMAAH YANG DIKASIHI SEKALIAN,

Menjelang ulang tahun ke-55 peristiwa pembakaran Masjid al-Agsa, Majlis Tertinggi Islam
di Kota al-Quds menyebut bahawa tapak suci umat Islam itu masih berhadapan dengan
ancaman yang sama, malah semakin parah. Puak-puak Yahudi membina terowong di
bawah masijid bertujuan meruntuhkan Masjid Al-Agsa, merempuh masuk ke dalam masijid
menangkap serta mencederakan jemaah yang sedang solat, melontar bom dan
membakar karpet masjid, membawa pendatang Yahudi dan pengunjung Kristian ke dalam
masjid secara biadab, menembak pemuda, menangkap Imam dan pegawai pengurus
Masjid Al-Agsa.

Berdasarkan situasi di Palestin yang semakin meruncing kini, umat Islam tidak boleh
berdiam diri. Isu utama, iaitu ancaman ke atas Masjid Al-Agsa dan penaklukan ganas

tanah Palestin oleh zionis Israel, amat nyata membuktikan bahawa kekuatan umat Islam

untuk mempertahan Masjid Al-Agsa harus berpaksikan masjid. Apatah lagi sudah ada
tanda betapa Islamofobia yang disebarkan oleh Barat membuatkan masjid menjadi
sasaran serangan pelampau. Serangan bom ke atas hampir 1000 Masjid di Gaza jelas
menggambarkan betapa ganasnya rejim Yahudi yang mempunyai strategi melumpuhkan

kekuatan umat Islam dari paksi utama iaitu Masjid.

Status Masjid Al-Agsa perlu difahami, agar kepentingan Al-Agsa ditegas sebagai
sebahagian akidah umat Islam. Oleh itu, amat penting seluruh masjid berusaha
meningkatkan keprihatinan setiap warga kariah di setiap masjid untuk berpartisipasi dalam

kempen mempertahankan kesucian dan membebaskan Masjid Al-Agsa.

SIDANG JEMAAH YANG DIKASIHI SEKALIAN,

Masijid berperanan besar sebagai pusat pembangunan masyarakat Islam dalam kerangka
hablumminallah dan hablumminannas yang sangat dinamik. Dianggarkan kini ada lebih 4
juta masjid di seluruh dunia manakala di Malaysia sahaja terdapat lebih 6700 buah masjid.
Inilah nadi terpenting bagi masyarakat Islam, malah kekuatan umat Islam yang berpaksi

kepada institusi masjid perlu digembleng sebaik mungkin.

Atas hasrat itu, Jabatan Kemajuan Islam Malaysia (JAKIM), bersama badan bukan
kerajaan (NGO) seperti Majlis Perundingan Pertubuhan Islam Malaysia (MAPIM),
Persatuan Ulama Malaysia, Sekretariat Himpunan Ulama Asia (SHURA), Masjid Sedunia
Mempertahankan Al-Agsa (MANAR) dan lain-lain lagi akan menganjurkan Muktamar
Masjid SeMalaysia 2024 yang akan diadakan di Masjid Wilayah, Wilayah Persekutuan
pada 25 Ogos 2024. Tujuan utama penganjuran Muktamar ini ialah supaya kita semua
sedar betapa pentingnya Masjid Al-Agsa yang menjadi rebutan serta turut meningkatkan
rasa kepedulian dan keprihatinan terhadap kekejaman Yahudi di Palestin dan

kemusnahan yang dilakukan oleh mereka terutamanya terhadap Masjid Al-Agsa.

Selain itu juga, Muktamar yang mengumpulkan wakil-wakil masjid dari seluruh Malaysia
ini juga bermatlamat meninggikan peranan masjid, antaranya;

e Sebagai pusat ilmu dan pembangunan peradaban masyarakat

e Pusat pengukuhan akhlak dan kerohanian

e Pusat persaudaraan umat Islam dan kesatuan ummah

e Pusat kegiatan ekonomi ummah dan pemeliharaan asnaf, dan lain-lain lagi.

Kaum muslimin juga dijemput hadir ke Muktamar yang akan diadakan ini.

Justeru, marilah kita semua meningkatkan kepedulian terhadap konflik yang berlaku di
Palestin. Teruslah menyumbang kepada tabung-tabung bantuan Palestin yang telah
disahkan oleh pihak berkuasa agar ia benar-benar sampai kepada penduduk Palestin.
Sebagai umat Islam juga, kita berkewajipan untuk sentiasa cakna dan peduli terhadap isu
ini dan dalam masa yang sama kita bersama-sama memakmurkan masjid-masjid di
negara ini sesuai dengan kesucian dan ketinggiannya. Jika bukan kita yang

memakmurkannya, maka atas bahu siapa lagikah yang hendak kita harapkan?

Mengakhiri khutbah pada hari ini, saya rumuskan kepada beberapa perkara;

Pertama: Penodaan Masjid Al-Agsa bukanlah suatu perkara yang baharu, bahkan ia telah
berlaku beberapa kali dan masih lagi berlaku sehingga ke hari ini. Kita semua wajar
meningkatkan kecaknaan terhadap penindasan yang dilakukan oleh Yahudi Israel di
Palestin.

Kedua: Allah SWT merakamkan sikap-sikap Yahudi dalam al-Quran yang perlu kita
waspadai. Melampaunya mereka hingga ke tahap sanggup membunuh para nabi.
Ketiga: Umat Islam berperanan memakmurkan masjid sesuai dengan ketinggian dan

kedudukannya sebagai jantung masyarakat.

Renungkanlah firman Allah SWT:

Maksudnya: “Hanyasanya yang layak memakmurkan (menghidupkan) masjid-masjid
Allah itu ialah orang-orang yang beriman kepada Allah dan hari akhirat serta mendirikan
sembahyang dan menunaikan zakat dan tidak takut melainkan kepada Allah, (dengan
adanya sifat-sifat yang tersebut) maka adalah diharapkan mereka menjadi dari golongan

yang mendapat petunjuk”. (Surah al-Taubah ayat 18)

